
Uqalimaariuqsaniq | Level 14
Uqalimaariuqsaniq is an Inuktitut reading program developed in Nunavut.  
This program is based on language-acquisition research from around the world. 
Uqalimaariuqsaniq is a sequential and progressive Inuktitut reading program  
that supports students in their development from emergent to fluent readers.

Book details
Level: 14      
Text type: Fiction
Subjects/themes: Traditional story of origin of caribou, how caribou came to the Arctic and  
why they behave as they do, how Inuit came to live with caribou
Key features: 44 pages, comic book/graphic novel format and features (panels, visuals, captions, 
speech balloons, thought balloons)

ᐅᑭᐅᖅᑕᖅᑐᖅ ᐱᐅᔪᒥᒃ 
ᐊᔾᔨᐅᙱᔾᔪᑎᖃᖅᑐᖅ, ᐅᓂᒃᑳᖃᐅᖅᖢᓂᓗ, 
ᐃᓅᓪᓗ ᐱᔪᓐᓇᕐᓂᖕᒋᑦ ᐊᔾᔨᐅᖕᒋᖢᑎ.

ᐅᓂᒃᑳᖅ ᐅᖃᓕᒫᓕᒑᔭᐃᑦ ᑭᕙᓪᓕᕐᒦᙶᖅᑐᖅ.  

ᑕᒪᐅᖕᒐ ᑐᒃᑐᑦ ᑕᒡᔪᐊᕙᒃᐳᑦ ᐅᓄᓗᐊᒧᑦ 
ᐃᓱᒪᓇᙱᑦᑐᖅ ᖃᔅᓯᐅᖕᒪᖔᑕ. ᐃᓄᐃᑦ 
ᓂᕿᖃᖅᑐᑦ ᑕᒪᒃᑯᓂᖓ ᓂᕐᔪᑎᓂᒃ  
ᐊᕐᕌᒍᒐᓵᓗᖕᓄᑦ. ᓂᕿᒋᕆᔭᐅᓪᓗᑎᒃ, ᐊᒥᖏᑦ 
ᐊᓐᓄᕌᓕᐊᖕᒍᕙᒃᖢᑎᒃ ᑐᐱᓕᐊᕆᔭᐅᕙᒃᖢᑎᒡᓗ, 
ᓇᒡᔪᖏᓪᓗ ᐃᒋᕐᕈᑎᓕᐊᖕᒍᕙᒃᖢᑎᒃ.

ᑭᓯᐊᓂ ᑕᐃᒪᐃᖏᓐᓇᐅᔭᓚᐅᖕᒋᑦᑐᖅ.

ᑕᐃᔅᓱᒪᓂᑐᖄᓗᒃ, ᑐᒃᑐᐃᑦ 
ᑕᑯᔭᐅᓚᐅᖅᓯᒪᖕᒋᑦᑐᑦ ᓄᓇᒥ.

ᐃᓄᑭᓐᓂᖅᓴᐅᓚᐅᖅᓯᒪᖕᒪᓪᓕ, 
ᓂᕐᔪᑎᕋᓛᖑᓂᖅᓴᓂᒃ ᓂᕿᖃᖅᐸᒃᖢᑎᒃ, 
ᓲᕐᓗ ᐅᑲᓕᕐᓂ, ᐊᕿᒡᒋᕐᓂᒃ, ᓯᒃᓯᖕᓂᒃ, 
ᐊᕕᙵᕐᓂᒡᓗ.

ᐃᖃᓗᐃᑦ ᓴᖅᑭᑉᐸᓪᓕᐊᓕᓚᐅᖅᑐᑦ 
ᑰᖕᓂ. ᐃᓅᑉ ᑲᒪᓇᖅᑐᓕᔪᓐᓇᕐᓂᖏᓐᓄᑦ 
ᓴᓇᔭᐅᓚᐅᖅᓯᒪᔪᑦ ᓂᕿᒃᓴᙳᖅᑎᑕᐅᓪᓗᑎᒡᓗ.

ᑕᒫᙵᑦ ᐱᒋᐊᓕᖅᐳᖅ ᐅᓂᒃᑳᖅ.

ᓄᓇᒥ, ᑕᕆᐅᑉ ᐅᖓᓯᒋᔭᖕᒐᓂᒃ, ᐃᓚᒌᑦ 
ᓄᓇᖃᓚᐅᖅᐳᑦ. ᑖᒃᑯᐊ ᓂᕿᖃᖅᖢᑎᒃ 
ᓂᕐᔪᑎᕋᓛᖑᓂᖅᓴᓂᒃ ᓇᓂᔪᓐᓇᖅᑕᒥᓂᒃ.

ᐊᖑᓇᓱᒃᑏᑦ ᐅᑎᖅᐸᒃᖢᑎᒃ ᓄᓇᓕᖕᓄᑦ, 
ᓂᕿᒃᑯᕕᖏᑦ ᓂᕐᔪᑎᕋᓛᖑᓂᖅᓴᓂᒃ ᑕᑕᖤᖢᑎᒃ.

ᑖᒃᑯᐊ ᓂᕐᔪᑏᑦ ᓂᕆᔭᒃᓴᐅᓪᓗᑎᒃ, ᐊᕐᓇᐃᑦ 
ᐊᓐᓄᕌᓕᐅᖅᐸᒃᖢᑎᑦ ᐊᒥᖏᓐᓂᒃ. 
ᑭᓯᐊᓂ ᐅᓄᖅᑐᓄᑦ ᐊᒥᕐᓄᑦ 
ᖁᓕᑦᑕᓕᐅᕈᓐᓇᖅᓯᑕᐃᓐᓇᖅᐸᒃᖢᑎᒃ, 
ᐅᖅᑰᓗᐊᖅᐸᖕᒋᖤᖢᑎᒃ ᐅᖅᑰᔭᕆᐊᖃᕋᓗᐊᖅᖢᑎᒃ.

ᑕᒫᓂ ᖃᓄᐃᑦᑐᖃᓚᐅᕐᓂᖓ ᐅᑭᐅᖅᑕᖅᑐᕐᒥ 
ᐊᓯᔾᔨᖅᓯᒻᒪᕆᓚᐅᖅᐳᖅ.

ᑕᐃᔅᓱᒪᓂᓕ, ᐃᓄᐃᑦ ᖃᐅᔨᒪᔭᐅᓚᐅᖕᒋᑦᑐᑦ 
ᐅᑭᐅᖅᑕᖅᑐᕐᒥ. ᓄᓇᐅᑉ ᐃᓄᐊ 
ᖃᐅᔨᔪᒪᓚᐅᖅᑐᖅ ᑖᒃᑯᓂᖕᒐ ᑕᑯᔭᕆᐅᖅᑕᒥᓂᒃ. 
ᑖᓐᓇ ᐃᓄᐊ ᐃᓄᖕᓂᒃ ᑕᑯᓚᐅᖅᓯᒪᖕᒋᒻᒪᑦ, 
ᖃᐅᔨᔪᒪᓪᓗᓂᓗ ᖃᓄᐃᑦᑑᖕᒪᖔᑕ.

ᐊᓱᐃᓛᒃ, ᑖᓐᓇ ᐃᓄᐊ 
ᐃᓄᙳᖅᖢᓂ ᓄᓇᒋᔭᐅᔪᒧᑦ 
ᐱᓱᓯᓪᓗᓂ. 

ᑕᐃᔅᓱᒪᓂᓕ, ᐆᒪᔪᓕᒫᑦ, ᐃᓄᐃᓪᓗ, 
ᑕᕐᓃᓪᓗ, ᑐᑭᓯᐅᒪᖃᑦᑕᐅᑎᔪᓐᓇᓚᐅᖅᑐᑦ 
ᐅᖃᐅᓯᑐᖃᕕᓂᕐᒥᑎᒍᑦ. 
ᐅᖃᐅᓯᑐᖃᕕᓂᕐᒥᓂᒡᓕ ᐅᖃᓪᓚᒍᓐᓇᓚᐅᕐᒪᑕ 
ᒫᓐᓇᐅᔪᖅ ᑐᑭᓯᔭᐅᔪᓐᓇᕋᔭᖕᒋᑦᑐᓂᒃ.

ᑖᓐᓇᓕ ᐋᓪᓚ ᓄᓇᒋᔭᐅᔪᒨᕐᒪᑦ, ᑐᑭᓯᔭᐅᓪᓗᓂ 
ᖃᓄᐃᑦᑐᒪᖕᒪᖕᒑᑦ. ᐃᓄᖕᓂᑦ  
ᑐᙵᓱᒃᑎᑕᐅᓪᓗᓂ.

ᑭᓯᐊᓂᓕ ᑲᒪᒋᔭᐅᓚᐅᖅᐳᑦ ᐊᓐᓄᕌᖏᑦ 
ᐊᔾᔨᐅᖕᒋᓐᓂᖏᓐᓄᑦ ᐃᓕᖅᑯᓯᖕᒐᓗ.

ᐊᕐᓇᖅᑕᖃᖅᖢᓂ ᐅᐃᒡᒐᓱᖕᒥᒃ, ᑖᔅᓱᒥᖕᒐ  
ᐊᕐᓇᒥᒃ ᓄᓕᐊᖅᑖᖁᔭᐅᓪᓗᓂ ᐋᓪᓚ.

ᐃᓄᐊ ᖃᐅᔨᔪᒪᒐᒥ ᐊᖏᖅᐳᖅ. ᐅᓪᓗᓕᒫᖅ 
ᓇᔪᖅᖢᓂᐅᒃ ᓄᓕᐊᖅᑖᓂ, ᐃᓄᐃᓪᓗ  
ᖃᐅᔨᓇᓱᒃᖢᓂᒋᑦ.

ᖃᓄᓕᒫᖅ ᐃᓕᑦᑐᒪᒐᒥ, ᐊᐱᖅᓱᖃᑦᑕᖅᐳᖅ.

ᑭᓱᓕᐅᕋᕕᑦ?

ᐳᐊᓗᓕᐅᖅᐳᖓ 
ᕿᑐᕐᖓᓐᓄᑦ, 

ᐅᑭᐅᖅᐸᓪᓕᐊᓂᐊᓕᕐᒥᖕᒪᑦ.

ᐅᓪᓗᒐᓴᐅᓚᐅᖅᖢᑎᒃ, ᓄᓇᓕᖕᒥᐅᑦ 
ᐃᓐᓇᖏᑦ ᐃᓱᒫᓘᑎᖃᓕᖅᖢᑎᒃ ᐅᐃᑖᖕᒍᔪᖅ 
ᐊᖑᓇᓱᒋᐊᖅᐸᖕᒋᒻᒪᑦ. 

ᓄᓇᐅᑉ ᐃᓄᐊ ᓂᕆᕙᖕᒋᓐᓇᒥ, 
ᐅᐃᑦᑎᐊᕙᐅᔪᒪᒐᒥᓕ. 
ᓈᓚᑦᑎᐊᓚᐅᖅᖢᓂ ᓄᓕᐊᖓᑕ 
ᐱᔭᕆᐊᖃᖅᑕᖏᓐᓂᒃ ᕿᓂᕆᐊᓯᕗᖅ. 

ᑭᓱᒥᒃ ᓂᕆᓲᖑᖕᒪᑦ?

ᖃᓄᐃᒻᒪᑦ ᓄᓕᐊᕐᓄᑦ 
ᐊᖑᓇᓲᔾᔨᖃᑦᑕᖏᑉᐱᑦ? 

ᓂᕿᖃᕆᐊᓕᒃ 
ᐊᒥᖅᑖᕆᐊᖃᖅᐸᒃᖢᓂᓗ 
ᐊᓐᓄᕌᓕᐊᒃᓴᕐᒥᓂᒃ!

ᖃᓄᖅᑕᐅᖅ? ᓲᖃᐃᒻᒪ, 
ᓂᕐᔪᑎᓂᒃ! ᐊᒥᑦᑎᐊᕆᒃᑐᓂᒃ 

ᓂᕐᔪᑎᓂᒃ ᕿᓂᕐᓗᑎᑦ 
ᒥᖅᑯᑦᑎᐊᕆᒃᑐᓂᒡᓗ ᐊᖅᑰᔪᒥᓇᖅᑐᓂᒃ 

ᐊᓐᓄᕋᔾᔨᐅᕈᓐᓇᕋᔭᖅᑕᖏᓐᓂᒃ!

ᓄᓇᐅᑉ ᐃᓄᐊ ᐱᓱᒃᑎᓪᓗᒍ, ᐊᕿᒡᒋᕐᓂᒃ 
ᑕᑯᕗᖅ.

ᐅᐊᑦᑎᐊᕈᑦᑎᐊᙳᕐᒪᑦ, ᐊᕕᙵᕐᓂᒃ 
ᓄᐃᔪᖃᖅᐳᖅ ᑎᓯᒥᖕᓂᖖᒑᖅᖢᑎᒃ.

ᓂᖅᑲᕆᖕᒋᑦᑐᒍᓗᐃᓪᓕᐅᑯᐊ. 

ᐊᒥᑭᓗᐊᖅᑐᑦ.

ᓄᓇᐅᑉ ᐃᓄᐊ ᐃᖅᑲᐃᓕᖅᐳᖅ 
ᐊᖏᔪᐊᓗᖕᓂᒃ ᓂᕐᔪᑎᓂᒃ ᑕᑯᓚᐅᖅᑕᒥᓂᒃ 
ᓄᓇᐅᑉ ᐊᑖᓂ. ᑖᒃᑯᐊ ᓂᕐᔪᑏᑦ 
ᐊᒥᑦᑎᐊᕆᓚᐅᖅᑐᑦ ᓂᖅᑲᕆᒃᖢᑎᒡᓗ.

ᓄᓇᐅᑉ ᐃᓄᐊ ᓂᕐᔪᑎᓂᒃ ᐊᖑᑦᑐᒪᓕᖅᐳᖅ 
ᒥᓇᕆᓂᐊᖅᑕᒥᓂᒃ ᓄᓕᐊᕐᒥᓄᑦ, ᑕᐃᑲᙵᑦ  
ᓄᓇᐅᑉ ᐊᑖᓂᑦ. ᓄᓕᐊᖓᑕ  
ᖁᕕᐊᒋᓂᐊᓕᖅᑕᖓ.

ᑕᕝᕙᓕ ᐊᔾᔨᐅᖕᒋᑦᑐᒥᒃ 
ᓂᕐᔪᑎᒥᒃ ᓄᐃᔪᖃᖅᐳᖅ.

ᓴᕕᖕᒥᓂᒡᓕ ᑎᒍᓯᓪᓗᓂ 
ᓄᓇ ᑲᐱᕚ. ᓰᒃᖢᓂᐅᒃ ᓄᓇ 
ᐃᖅᐸᖅᑎᑉᐸᐅᒃ. 
ᐊᒡᒐᖕᒥᓄᑦ, ᓄᓇ 
ᒪᑉᐱᖅᐸᐅᒃ. ᐅᑕᖅᑭᐅᓕᖅᐳᖅ.

ᑐᐊᕕᖅᖢᓂ, ᓄᓇᐅᑉ ᐃᓄᐊ 
ᓯᒥᒃᓯᑲᓐᓂᑲᐅᖅᑐᖅᖢᓂ ᓄᓇᒥᑦ, ᑕᓕᑉᐳᖅ 
ᐃᓂᖕᒐ.

ᑖᓐᓇ ᓂᕐᔪᑎ ᐅᐃᒻᒪᒃᖢᓂ, ᕿᖖᒐᖅᖢᓂᓗ 
ᓯᕿᓂᐅᑉ ᖃᐅᒪᓂᖓᓄᑦ. 

ᑕᑯᓕᒪᓇᖕᒋᑦᑐᐊᓗᒃ ᓂᕐᔪᑎ ᓄᐃᕗᖅ ᓄᓇᐅᑉ 
ᐊᑖᓂᑦ ᐊᖏᓂᖅᐹᖕᒍᓪᓗᓂ ᓄᓇᒥᐅᑕᓂᑦ. 
ᑎᓴᒪᓄᑦ ᓇᖏᖅᖢᓂ, ᖃᑯᖅᑕᓂᒡᓗ 
ᓇᒡᔪᖃᖅᖢᓂ.

ᓄᓇᐅᑉ ᐃᓄᖕᒐᑕ ᑐᖁᑲᐅᑎᒋᔪᓐᓇᓚᐅᖅᐸᐅᒃ.

ᓄᓇᐅᑉ ᐃᓄᐊ ᓄᓇᓕᖕᓄᑦ ᐅᑎᕋᒥ, ᓄᓕᐊᓂ 
ᖃᐃᖁᕙᐅᒃ. ᓄᑕᖅᑲᑦ ᐅᔾᔨᕈᓱᖅᑳᓚᐅᖅᐳᑦ 
ᐆᒪᔪᖅᑕᒥᓂᒃ ᐱᔭᐅᒐᔪᖕᒋᑦᑐᒥᒃ.

ᓴᐅᓂᒃᑭᐊᓗᖕᒍᓈ?

ᓇᑭᙶᖅᑐᕐᖕᒍᓇ 
ᐊᒥᖕᒐ ᓂᕐᔪᑎᐅᑉ?

ᓄᓕᐊᓂ ᓇᓂᖕᒪᒍ ᑕᑯᑎᑉᐸᐅᒃ ᐊᖑᔭᕐᒥᓂᒃ, 
ᑲᒪᕗᕐᓗ.  

ᐊᒥᖓ ᑐᕐᕈᔪᐊᓗᒃ 
ᐊᖏᓪᓗᓂᓗ! 

ᐊᒪᐅᓯᐅᕈᓐᓇᖅᐸᓵᕋᒪ 
ᒪᕐᕈᐃᓐᓈᖕᓂᒃ ᐱᖓᓱᓂᒡᓘᓐᓃᑦ 

ᐊᒥᕐᓂᒃ!

ᐃᓄᓕᒫᑦ ᑕᑯᔭᖅᑐᖅᐳᖅ ᑭᓱᒥᒃ ᐋᓪᓚ 
ᐅᑎᐅᔾᔨᖕᒪᖔᑦ ᓄᓕᐊᕐᒥᓄᑦ. 

ᐃᓐᓇᑐᖃᐃᑦ ᑕᑯᓚᐅᖅᓯᒪᖕᒋᓐᓇᒥᒃ 
ᐊᒻᒥᕆᒃᑐᒥ, ᓂᖅᑲᕆᒃᑐᒥᒡᓗ 
ᐊᑕᐅᓯᐊᓗᖕᒥᖖᒑᖅᑐᒥᒃ ᓂᕐᔪᑎᒥᒃ.

ᓴᐅᓂᖏᒡᓗ ᐊᔾᔨᐅᖕᒋᖦᖢᑎᒃ, ᐋᓪᓚᐅᓪᓗ 
ᐊᖑᓇᓱᒃᑎᐅᑉ ᑕᐃᓪᓗᓂᒋᑦ “ᓇᒡᔫᒃ,” 
ᐃᒋᕐᕈᑎᓕᐊᖑᔪᓐᓇᖅᖢᑎᒡᓗ. ᑖᓐᓇ ᓂᕐᔪᑎ 
ᓂᕆᒃᑲᐃᔪᓐᓇᖅᖢᓂ ᐊᒥᓱᐊᓗᖕᓂᒃ 
ᑕᑯᓯᒪᔭᕐᒥᑕ ᑐᓴᐅᒪᔭᖏᑕᓗ ᓴᓂᐊᓂ.

“ᑐᒃᑐ” ᑕᐃᒫᒃ 
ᑕᐃᔭᐅᓲᖅ.

ᖃᓄᐃᑦᑐᐊᓗᖕᒍᓇ?

25



ᓄᓇᐅᑉ ᐃᓄᐊ ᐊᖑᑦᑕᒥᓂᒃ ᑐᓐᓂᖅᓴᐃᕗᖅ 
ᓄᓇᖅᑲᑎᒥᓄᑦ.

ᐃᓄᓕᒫᑦ ᖁᕕᐊᓱᒃᑐᐊᓘᕗᑦ ᓄᓇᐅᑉ ᐃᓄᐊᑕ 
ᓂᕐᔪᑎᑦᑐᐊᓐᓅᓂᖓᓂᒃ, ᖁᕕᐊᓱᖏᑦᑐᑐᐊᖑᕗᖅ 
ᐊᖑᓇᓱᒃᑎᕈᓕᓵᖅᑐᖅ. ᑖᔅᓱᒥᖓᓗ 
ᐋᓪᓚᒥᑦ ᐱᔭᐅᓗᐊᖅᑎᓪᓗᒍ ᓈᒻᒪᒃᓴᖖᒋᓚᖅ.

26



ᕿᓚᒻᒥᐅᖅᑲᐅᔪᖅ. 
ᐅᖓᓯᓗᐊᖅᑐᒨᕋᔭᖅᑰᖏᑦᑐᖅ. 
ᖃᐅᔨᒋᐊᕐᓂᐊᓕᕋᒪ ᑐᒃᑐᑦ 

ᓇᓃᒻᒪᖔᑕ.

27



ᖃᑯᒍᑦᑎᐊᖖᒍᕐᒪᑦ, ᑐᒃᑑᑉ ᓂᕿᖓ 
ᓄᖑᖤᖢᓂ, ᓄᓇᐅᑉ ᐃᓄᐊᑕᓗ ᓄᓕᐊᖓ 
ᐊᒥᖅᑖᒃᑲᓐᓂᕆᐊᖃᓕᖅᖢᓂ.

ᐊᐃᒎᖅ, 
ᐊᒥᖅᑖᒃᑲᓐᓂᕆᐊᖃᓕᖅᑐᖓᓕ 

ᐊᒪᐅᓯᐊᕋ 
ᐱᐊᓂᖕᓂᐊᕈᒃᑯ. ᐃᓚᒃᑲᓗ 
ᓂᕿᑖᒃᑲᓐᓂᕈᒪᓪᓗᑎᒃ.

28



ᐊᓱᐃᓛᒃ, ᐊᑐᓚᐅᖅᑕᒥᑐᑦ ᓄᓇᐅᑉ ᐃᓄᐊ 
ᐊᖑᓇᓲᑎᒥᓂᒃ ᐱᓪᓗᓂ ᐱᓱᓯᕗᖅ ᓄᓇᒃᑯᑦ.

ᑭᓯᐊᓂᓕ, ᐃᓄᑑᙱᓚᖅ.

ᐊᖑᓇᓱᒃᑎᕈᓕᓵᖅᑐᒧᑦ ᑎᕐᓕᐊᖅᑕᐅᕗᖅ.

ᓄᓇᐅᑉ ᐃᓄᐊ ᓇᓂᓯᕗᖅ ᓄᓇᑦᑎᐊᕙᖕᒥᒃ, 
ᒪᓂᕋᐅᓪᓗᓂ.  

ᑕᐃᒪᐃᓚᐅᕋᒥ, ᓄᓇ ᒪᒃᐱᖅᖢᓂᐅᒃ. ᑐᒃᑐᒥᑦ 
ᓄᐃᔪᖃᖅᐳ.

ᐊᖑᓇᓱᒃᑎᕈᓕᓵᖅᑐᖅ ᐱᓱᒡᕙᓗᐊᓗᖕᓂᒃ 
ᑐᓵᕗᖅ. ᓄᓇ ᐊᐅᓚᔪᖅ ᐃᒃᐱᒋᓪᓗᓂᐅᒃ. 
ᑐᒃᑐᒐᓴᐃᑦ ᐊᓂᓇᓱᒃᐳᑦ.

ᓄᓇᐅᑉ ᐃᓄᐊᑕ ᓯᒥᑲᐅᖅᑐᖅᖢᓂᐅᒃ  
ᓄᓇ, ᐊᓂᐊᓚᐅᖕᒋᓐᓂᖏᓐᓂᒃ. 

ᑐᒃᑐᓚᐅᖅᖢᓂᐅᒃ ᐋᒃᑐᕋᒥᐅᒃ ᓄᓇᑖᒥᓄᑦ 
ᐅᑎᓕᖅᐳᖅ.

ᑐᒃᑐᓵᕋᓱᓗᐊᒧᑦ, ᑖᔅᓱᒪ ᓄᓇᐅᑉ ᐃᓄᐊᑕ 
ᓯᒥᑦᑎᐊᕐᓂᙱᖤᖢᓂᐅᒃ ᒪᒃᐱᖅᑲᐅᔭᓂ.

ᐊᖑᓇᓱᒃᑎᕈᓕᓵᖅᑐᖅ ᖃᓄᐃᑦᑕᓕᒫᖏᓐᓂᒃ 
ᑕᐅᑐᒃᖢᓂ.

ᐋᓪᓚ ᓴᖅᑭᔮᕈᓐᓃᕐᒪᑦ, ᐊᖑᓇᓱᒃᑎᕈᓕᓵᖅᑐᖅ 
ᐅᐸᒃᓯᕗᖅ ᑐᒃᑐᐃᑦ ᓄᐃᕕᒋᖅᑲᐅᔭᖓᓂᑦ.

ᑲᐱᓪᓗᓂᐅᒃ ᑖᔅᓱᒪ ᐋᓪᓚᐅᑉ ᓰᖅᑲᐅᔭᖓᒍᑦ.

ᓄᓇᖓ ᐊᖕᒪᔪᖃᓕᑐᐊᕐᒪᑦ, ᐸᖕᓂᐊᓗᖕᒥᒃ 
ᓄᐃᔪᖃᖅᐳᖅ. 

ᐊᖑᓇᓱᒃᑎ ᑲᐸᓕᖅᖢᓂ. ᑕᐃᒪᓐᓇ 
ᐊᖏᑎᒋᔪᒥ ᓂᕐᔪᑎᒥᒃ ᑕᑯᓚᐅᖅᓯᒪᙱᓐᓇᒥ. 
ᓇᒡᔪᖏᓐᓂᒡᓗ ᐊᖏᓈᖅᓯᓪᓗᓂ, ᐸᖕᓂᐊᓗᒃ 
ᐃᓕᕋᓇᖅᑰᔨᓪᓗᓂᓗ.

ᐊᖑᓇᓱᒃᑎ ᖃᓄᐃᒃᑲᓐᓂᕈᓐᓇᖅᓯᓚᐅᖅᑎᓐᓇᒍ 
ᓱᓕ, ᑐᒃᑐᒥᒃ ᓄᐃᔪᖃᒃᑲᓐᓂᖅᐳᖅ. 
ᒪᕐᕉᒃᑲᓐᓃᖕᓂᒃ ᓄᐃᔪᖃᕆᓪᓗᓂ!

ᑐᒃᑐᐃᑦ ᓴᖅᑭᑉᐸᓪᓕᐊᑐᐃᓐᓇᓕᖅᖢᑎᒃ 
ᐊᖕᒪᔪᕐᒥᑦ. ᑐᒃᑐᐃᑦ ᐅᓄᖅᓯᔪᐊᓘᓪᓗᑎᒃ 
ᓄᓇᒥ ᐊᒥᓲᓗᐊᒧᑦ ᓈᓴᒐᒃᓴᐅᔪᓐᓃᖅᖢᑎᒃ.

ᓄᓇᓕᖕᓂ, ᓄᓇᐅᑉ ᐃᓄᐊ ᓄᓕᐊᕐᒥᓄᑦ 
ᑐᓂᓯᕗᖅ ᑐᒃᑐᑦᑕᒥᓂᒃ.

ᑖᓐᓇ 
ᐊᖏᓂᖅᓴᐅᒻᒪᕆᒃᑐᖅ 
ᓯᕗᓪᓕᐅᓚᐅᖅᑐᒥᑦ!

ᑐᒃᑐᒃᑲᓐᓂᖅᐳᖓ, 
ᐊᐃᒎᖅ.

ᓄᖅᑲᖅᑎᑐᓐᓇᓵᙱᓐᓇᒃᑭᑦ! 
ᒪᒃᐱᓵᕋᒃᑯ 

ᓯᒥᒍᓐᓇᐃᓪᓕᓪᓗᒍᓗ! 
ᒪᒥᐊᓇᖅ!

ᑕᕝᕙᓕ, ᐊᖑᓇᓱᒃᑎᕈᓕᓵᖅᑐᖅ ᐅᓪᓚᒃᖢᓂ 
ᓄᓇᓕᖕᓄᑦ, ᑐᖅᖢᓚᕗᖅ ᐋᓪᓚᒧᑦ.

ᑖᓐᓇ ᓄᓇᐅᑉ ᐃᓄᐊ ᐅᔾᔨᕈᓱᓕᖅᐳᖅ 
ᖃᓄᐃᓕᖕᒪᖕᒑᑕ ᕿᒪᑲᐅᖅᑐᖅᖢᓂᒋᓪᓗ 
ᓄᓇᓕᖕᒐᑦ.  

ᓄᓇᐅᑉ ᐃᓄᐊ ᐱᓱᒃᐳᖅ ᓄᓇᒧᑦ ᒪᒃᐱᖅᑕᐅᖅᑲᐅᔪᒧᑦ. ᑕᑯᓪᓗᓂᓗ 
ᑕᐅᓵᓗᖕᓂᒃ ᑐᒃᑐᓂᒃ ᓄᓇᑰᖅᑐᓂᒃ.

ᑐᒃᑐᓕᒫᑦ ᓄᓇᐅᑉ ᐊᑖᓃᖅᑲᐅᔪᑦ ᓄᓇᑦᑎᓐᓃᖔᓕᖅᐳᑦ.    

ᓄᓇ ᓯᒥᒃᐸᐅᒃ.

ᑐᒃᑐᐃᑦ, 
ᒫᓃᑦᑕᕆᐊᖃᙱᒃᑲᓗᐊᕋᔅᓯ! 

ᐱᓕᕆᐊᓐᓄᑦ ᒫᓃᑦᑐᓯ 
ᓄᓇᐅᑉ ᖄᖓᓂᑦ.

ᐋᓪᓚ ᐅᖃᓪᓚᓕᖅᐳᖅ ᓂᐱᖓ 
ᑐᓴᖅᑕᐅᔪᓐᓇᖅᖢᓂ ᑐᒃᑐᓕᒫᓄᑦ.

ᑐᒃᑐᐃᑦ, ᐊᖏᔪᐊᓘᓪᓗᓯ 
ᓴᙱᓪᓗᓯᓗ, ᑭᓯᐊᓂ ᐃᓄᐃᑦ 

ᑕᒫᓂ ᐋᓐᓂᖃᑦᑕᕆᐊᖃᔾᔮᙱᑕᓯ. 
ᖃᐃᔭᕌᖓᑕ, ᑲᙳᑦᑕᐅᓂᐊᖅᐳᓯ 
ᑲᑉᐱᐊᑦᑕᐅᓗᓯᓗ. ᕿᒫᕙᒡᓗᓯ 

ᕿᒫᔪᓐᓇᕌᖓᔅᓯ.

ᐊᓱᐃᓛᒃ, ᑕᒫᓂ ᓄᓇᑦᑎᓐᓂ, ᑐᒃᑐᐃ ᖁᐃᓕᖅᑕᓴᕋᐃᑦᑑᕗᑦ 
ᑲᑉᐱᐊᑦᑕᐅᓕᖅᖢᑎᒡᓗ. ᓇᒥᑐᐃᓐᓈᑦᑎᐊᓕᖅᐳᖅ ᓄᓇᒥ.

ᖃᑯᒍᙳᖅᑎᓪᓗᒍ, ᓄᓇᐅᑉ ᐃᓄᐊ 
ᐃᓄᑑᓕᖅᐳᖅ. ᑐᒃᑐᐃᑦ ᓯᐊᒻᒪᖅᐸᓪᓕᐊᕗᑦ 
ᐅᑭᐅᖅᑕᖅᑐᒥᑦ.

ᑖᓐᓇ ᓄᓇᐅᑉ ᐃᓄᐊ ᐃᓅᔪᒪᔪᓐᓃᕋᒥ, 
ᓄᓇᐅᖃᑕᐅᒃᑲᓐᓂᓕᖅᖢᓂ.

ᑖᔅᓱᒧᖓ ᓄᓇᐅᑉ ᐃᓄᐊᑕ ᐱᓕᕆᐊᖏᓐᓄᑦ 
ᐅᑭᐅᖅᑕᖅᑐᕐᒥ ᑐᒃᑐᖃᐅᓕᖅᐳᖅ.

ᑖᓐᓇ ᐅᓂᒃᑳᖅᑐᐊᖅ ᑐᒃᑑᑉ ᐱᖖᒍᕐᓂᖓ 
ᐅᓂᒃᑳᖅᑕᐅᓂᑯ ᓂᐱᓕᐅᖅᑕᐅᓯᒪᔪᖅ 
ᑭᕙᓪᓕᕐᒥᙶᖅᑐᒧᑦ.

ᐅᑭᐅᖅᑕᖅᑐᒥ, ᐅᓂᒃᑳᖅᑐᐊᑦ 
ᐅᓂᒃᑲᐅᓯᐅᓲᑦ ᑐᓴᖅᑕᐅᑎᑕᐅᓪᓗᑎᒡᓗ. 
ᑖᒃᑯᐊ ᐅᓂᒃᑳᑦ ᐱᓐᓇᕆᔭᐅᔪᑦ ᐃᓚᒋᖕᒪᒋᑦ 
ᐃᓄᐃᑦ ᐃᓕᖅᑯᓯᖏᑕ, ᐊᑐᖅᓯᒪᔭᖏᑕ, 
ᖃᐅᔨᒪᔭᖏᑕᓗ.

ᓄᓇᐃᑦ ᐊᕕᒃᓯᒪᓂᖏᑦ ᑕᒪᒃᑭᖅᖢᒋᑦ, 
ᐃᒻᒪᖃᓗ ᐃᓚᒌᑦ ᐊᔾᔨᒌᙱᐊᕐᔪᒃᑐᓂᒃ 
ᐅᓂᒃᑳᖃᓲᖑᔪᑦ ᑖᒃᑯᓂᖓ ᐱᒻᒪᕆᐅᔪᓂᒃ.       

ᑕᐃᔅᓱᒪᓂᐊᓗᒃ, ᐅᑭᐅᖅᑕᖅᑐᖅ ᑐᒃᑐᖃᓚᐅᖖᒋᓚᖅ. 
ᓄᓇᕐᔪᐊᕐᒥ ᐊᓯᐊᓃᓚᐅᕐᒪᑕ, ᑭᓯᐊᓂ ᐊᖑᓇᓱᒃᑎ 

ᐋᓪᓚᐅᔪᖅ ᐊᖕᒪᐃᓚᐅᖅᐳᖅ ᓄᓇᕐᔪᐊᑉ ᐊᑯᓐᓂᖕᒐᒍᑦ. 
ᐅᖃᓕᒫᑐᐃᓐᓇᕆᑦ ᐃᓄᐃᑦ ᐅᓂᒃᑳᖅᑐᐊᑐᖃᖓᓂᑦ, 
ᐅᓂᒃᑳᖅᑕᐅᔪᖅ ᐊᔾᔨᖖᒍᐊᓕᒃᑯᑦ ᑎᑎᖅᑲᓕᒃᑯᓪᓗ 

ᐅᖃᓕᒫᒐᒃᑯᑦ.


